
VINTE ANOS DE LOITA POLA SALVACIÓN DOS 

PENEDOS DE PASARELA E TRABA (2006-2026)1 

 
 

A LOITA CONTRA A PRIMEIRA CANTEIRA 

 1997: A asociación cultural Adiante Soneira denuncia a apertura 
dunha canteira ilegal na base da chamada Pedra da Cachucha. 
Este colectivo, a través dos seus voceiros Roberto Mouzo 
Lavandeira e Manuel Rivas Barrós, fixo oír a súa voz e logrou 
paralizar as obras, pero alí quedou unha “ferida” ben notoria. 

«Tras de Pasarela, entre Vimianzo e Traba de Laxe, está un dos centros 
de arte máis abraiantes de Galicia, comezando pola Pedra da Barca (...). 
Alí están rochas zoomórficas e antropomórficas que cantou Pondal e que 
enfeitizaron a Otero Pedrayo, que tanto tiña visto. Penedos enormes con 
rostro humanoide. Con forma de animais. Con caprichos surreais. O 
Henry Moore ficaría sen fala e o Chillida seguramente se dedicaría a outra 
cousa» (Manuel Rivas, 1997). 
 

 
1 Unha información máis completa e detallada, con abundantes fotografías, planos, 
enlaces a información de prensa etc., en Relación cronolóxica dos vinte anos de loita 
pola salvación dos Penedos de Pasarela e Traba (2006-2026), no noso sitio web 
www.semescom.gal. 
 



4 
 

NOVA LOITA CONTRA UNHA SEGUNDA CANTEIRA 

 2006: Unha empresa de granitos volve á carga e o daquela alcalde 
de Vimianzo, Alejandro Rodríguez Lema, proclamaba que estaba 
disposto a concederlle permiso para abrir unha canteira. 

 A favor da protección dos Penedos escribiron artigos na prensa 
M. Sánchez Dalama, Xan Fernández, Manuel Vilar, Vicente de 
Lema, Xosé Mª Lema, S. Garrido, J. R. Vidal Romaní, L. Giadás, 
X. Ameixeiras, M. Suárez, X. M. Pereiro, X. L. Méndez Ferrín… 
[Recollémolos na Guía dos Penedos de Pasarela e Traba (SEMESCOM 2012]. 

 

 11-06-2006: Convocadas polo Seminario de Estudos Comarcais 
da Costa da Morte (SEMESCOM) e baixo o lema ¡Salvemos os 
Penedos! varias asociacións culturais e ecoloxistas galegas –
entre elas o Instituto de Estudios Bergantiñáns [IEB], Adega-Costa 
da Morte, Axvalso, Adiante Soneira– participaron  nunha marcha 
de máis de 300 persoas para opoñerse á canteira que a ameazaba, 
e para solicitar a declaración de monumento natural. O SEMESCOM 
publicou para esta marcha postais con breves textos de diversos 
autores, pósters e camisetas co lema e co perfil dos penedos.  
 
 
Manuel Rivas lería o manifesto titulado A fermosa xeografía da 
dignidade:  

«Hai quen di que soamente son pedras. Pois ben, os Penedos de Pasarela 
e Traba son moito máis que pedras. Igual que os máis fermosos bosques 
son moito máis que madeira, nin tampouco o corpo humano é unha morea 
de carne e ósos. Os Penedos de Pasarela son monumentos naturais, é arte 
da natureza feita amorosamente durante miles e miles de anos polos dedos 
do tempo. Unha obra de arte da natureza, unha marabilla irrepetíbel, 
respectada tamén durante miles de anos polos devanceiros».   

         Inicio da marcha pola salvación dos Penedos dunha nova canteira (11-06-2006) 

 3-07-2006: Representantes do IEB, Adega-Bergantiños, do 
SEMESCOM e o catedrático da Universidade da Coruña (UDC), 
Juan Ramón Vidal Romaní, entrevistámonos con José Benito 
Reza, director xeral de Conservación da Natureza, da Consellería 
de Medio Ambiente do goberno bipartito PSOE-BNG, para 
conseguir a protección destas “formacións graníticas únicas no 
mundo” (Vidal Romaní).  

 Decembro 2006: Como consecuencia desta entrevista, a citada 
consellería encárgalle ao catedrático de Xeografía da 
Universidade de Santiago (USC), Augusto Pérez Alberti, 
un estudo xeomorfolóxico, xeográfico, estatístico e paisaxístico 
do recinto. 

 3-10-2007: O alcalde de Vimianzo, co voto favorable dos grupos 
do PSOE e do PP e o contrario do BNG, traslada á Xunta o 
expediente para dar licenza á canteira.  

 4-11-2007: A pesar das presións políticas e económicas, os 
veciños de Pasarela, impulsados pola mocidade, rexeitan a 
canteira e móstranse decididamente favorables á conservación 
dos Penedos.   

1ª (DOBRE) VITORIA: CANTEIRA REXEITADA E DECLARACIÓN 

OFICIAL DE PAISAXE PROTEXIDA PARA OS PENEDOS 

 12-01-2009: Publícase no Diario Oficial de Galicia (DOG) a 
declaración de Paisaxe Protexida para os Penedos de Pasarela e 
Traba, unha das dúas únicas de toda Galicia, xunto con Pena 
Corneira (O Ribeiro). En base a esta declaración a Xunta de 
Galicia comprometíase a poñer en valor esta área, rexenerándoa 
e preparándoa para o aproveitamento turístico.  
 

 O SEMESCOM publica o Calendario 2009. Penedos de Pasarela. 
Terra de Soneira-Galicia.  

 

 Eleccións de 2009: Alberto Núñez Feijoo (PP), novo presidente 
da Xunta de Galicia. Este cambio de goberno resultará fatal para 
a promoción dos Penedos, pois a nova consellería do ramo 
ignorará por completo o compromiso adquirido oficialmente. 

 19-12-2009: O SEMESCOM presenta en Pasarela o documental Os 
Penedos de Pasarela e Traba, a arte dos dedos do tempo (dir. e 
guión: X. Mª Lema e R. Mouzo. Descarga libre en: 
http://semescom.gal/os-penedos-de-pasarela-e-traba-a-arte-dos-dedos-no-
tempo-dvd-201 

 19-06-2010: O SEMESCOM, que convocara o I Certame de Poesía 
dos Penedos de Pasarela e Traba, para rapaces e adultos fai 
entrega dos premios en Pasarela. Neste mesmo acto tivo lugar 
unha conferencia do catedrático de Xeoloxía da UDC, Juan 
Ramón Vidal Romaní, sobre a orixe xeolóxica dos Penedos. 

Meses despois o profesor Vidal Romaní acompañaría a unha 
comisión da A. de VV. de Pasarela á Consellería de Medio Rural 
do novo goberno da Xunta, para saber se tiña intención de 
cumprir co estipulado no DOG coa declaración de Paisaxe 
Protexida. A entrevista resultou infrutuosa.  

 2-06-2012: O Concello de Vimianzo, presidido agora por 
Manuel Antelo Pazos (BNG), organiza unha marcha a pé aos 
Penedos –a primeira desde a declaración de Paisaxe Protexida– 
para conmemorar o 6º aniversario da de 2006. Por vez primeira, 
operarios municipais rozaron o monte para facilitar o acceso ás 
principais pedras, operación de limpeza que se repetiría en anos 
sucesivos. 



8 
 

 

 2012: Publicación da Guía dos 
Penedos de Pasarela e Traba (SEMESCOM, 
Vimianzo), da autoría de J. R. Vidal Romaní 
(introdución científica) e X. Mª Lema e R. 
Mouzo Lavandeira (guía). Descarga libre en: 
http://semescom.gal/guia-dos-penedos-de-pasarela-

e-traba 

 29-12-2012: O SEMESCOM coloca 
en Pasarela un gran panel informativo cun 
mapa coa ruta dos Penedos e fotos das 
principais formacións, deseñado por 
Roberto Mouzo (infortunadamente, sería a 

súa derradeira obra). Este panel desaparecería anos despois sen 
que ninguén do Concello de Vimianzo dese a máis mínima 
explicación.  

 

      O panel informativo de Pasarela, deseñado por Roberto Mouzo (2012) 

29-06-2013: visita de camiñantes do concello de Teo. Un deles 
comentaría: “Eu pensei que viña ver pedras, pero isto é moito máis que 
pedras”. Outro agradeceu que o Concello de Vimianzo limpara de maleza 
os accesos.Víctor Santos, técnico de deportes de Vimianzo e guía, 
deseñou un fermoso cartel en lembranza de Roberto Mouzo, que falecera 
había pouco. 

 

 

 

 

 

                                              Cartel deseñado por Víctor Santos 

 14-04-2015: “Os Penedos: moito máis que pedras”, nova andaina 
organizada polo Concello de Vimianzo, que xuntou gran 
cantidade de camiñantes. Como novidade, a alcaldía tomara a 
iniciativa de sinalizar as principais formacións pétreas cos seus 
nomes, con fotografías e con debuxos dos seus perfís.  

 Finais 2015: O SEMESCOM publica dous calendarios de mesa para 
o ano 2016: “Penedos de Pasarela e Traba. Moito máis que 
pedras”.  

 2016: O Concello de Vimianzo logra as autorizacións dos 
propietarios de Pasarela para  acceder ás principais formacións 
pétreas. Isto facilitou unha maior limpeza dos accesos para as 
visitas. 

 2017: O Concello de Laxe (PSOE-BNG), por medio da 
concellería de Hostalería e Turismo, que dirixía Xosé Manuel 
Pose (BNG), incorpórase por vez primeira á loita pola promoción 
dos Penedos como “espazo paisaxístico, xeolóxico, natural, 
histórico, lendario e literario”.  

 

 26-05-2018: “Unindo forzas entre 
Concellos para salvar os Penedos”, tal 
era un titular de prensa para saudar o 
inicio dunha estreita colaboración entre 
os Concellos de Laxe e Vimianzo para 
“sacar do caixón [da Xunta] o Plan de 
Conservación dos Penedos” e continuar 
coa preparación dos accesos e a 
sinalización ás pedras máis senlleiras. 
Isto contrastaba co silencio da Xunta. 

 1-06-2018: Acto conxunto dos 
Concellos de Laxe e Vimianzo (“Un 
impulso ao Plan de Conservación”) que 
marca o inicio dunha esperanzadora 
etapa, pois incrementáronse as visitas 
guiadas de colexios e asociacións. As 

dúas alcaldías recoñecían publicamente o labor realizado polo 
SEMESCOM pola salvación e pola posta en valor dos Penedos.    

 1-08-2018: Augusto Pérez Alberti [redactor do Informe que 
impulsara a declaración oficial de Paisaxe Protexida en 2009] 
declara nunha entrevista que : “é lamentable a Xunta non fixera 

Primeiras sinalizacións das 
principais formacións 

(Concello de Vimianzo, 
2015) 

nada dez anos despois da declaración dos Penedos como Paisaxe 
Protexida”. 

 14-01-2019: Fanse dez anos da declaración dos Penedos como 
Paisaxe Protexida. Con este motivo, unha delegación dos 
Concellos de Vimianzo e Laxe foi falar coa conselleira de Medio 
Ambiente, que volveu dar a calada por resposta.  

 13-11-2019: Tras as eleccións municipais, o Concello de 
Vimianzo pasa a mans do PSOE e o de Laxe ao PP.  

Recoñecendo as dúas alcaldías que a Xunta de Galicia 
nada fixera en dez anos para a posta en valor da Paisaxe 
Protexida, a nova alcaldesa de Vimianzo, Mónica Rodríguez, e a 
concelleira de Turismo de Laxe, Raquel Lema, co asesoramento 
dos seus respectivos técnicos municipais de deportes, reuníronse 
para retomaren o proxecto. O titular de prensa un tanto ambiguo 
co que se anunciaba esta reunión das novas autoridades locais 
(“Os Concellos de Laxe e Vimianzo retoman, en serio, o proxecto 
dos Penedos de Traba e Pasarela”, motivou un artigo-réplica do 
SEMESCOM con este título: “O proxecto dos Penedos de Pasarela 
e Traba, ‘en serio’, desde hai ben anos”. Nel enumerábase o que 
levaba traballando a nosa asociación pola salvación desta 
senlleira área xeolóxica. En liña: http://semescom.gal/archivos/1949 

 

NOVAS AMEAZAS: PROXECTOS DE INSTALACIÓN DE 

DOUS PARQUES EÓLICOS 
 

 Febreiro 2021: As empresas EDP Renovables España e outras 
presentan na Xunta de Galicia os proxectos eólicos Monte Chan, 
Pena dos Mouros e de Soesto. O primeiro afectaba directamente 
aos Penedos, pois situaba ao seu carón xigantescos aeroxeradores 
de 127 m de altura (sen contar coas aspas) e os outros dous 
visualmente á área protexida.  

Non tardou en constituírse a Plataforma 
salvemoSOSpenedos (22-02-2021), integrada por varias 
asociacións da Costa da Morte, entre elas o SEMESCOM. 
Unha noticia totalmente inesperada, porque ninguén se figuraba 
que unha empresa eléctrica se atrevese a instalar un parque eólico 
de dez muíños tres veces máis altos cá Torre de Hércules neste 
lugar oficialmentee protexido.  
A partir deste anuncio na prensa, saltan unha vez máis as alarmas 
entre os colectivos ecoloxistas, desconfiados da actitude dun 
goberno, o galego, que levaba doce anos facendo caso omiso 
desta paisaxe xeolóxica cualificada por reputados especialistas 
”única no mundo”. 
 

 17-02-2021: “Os Penedos de Pasarela e Traba ameazados por un 
parque eólico”. En liña: http://semescom.gal/archivos/2113Ç 

 
 9-03-2021: O Seminario de Estudos Comarcais da Costa da Morte 

presenta na Dirección Xeral de Calidade Ambiental e Cambio 
Climático da Consellería de Medio Ambiente da Xunta de Galicia 
as súas alegacións contra o proxecto do parque eólico Monte 
Chan, e tamén contra o da Pena dos Mouros.  

Contra o proxecto Monte Chan redactamos 68 páxinas de 
alegacións, con razóns lexislativas (sobre todo por ser Paisaxe 
Protexida); científicas e naturais, principalmente as xeolóxicas 
(incluía un estudo de Vidal Romaní); xeográficas (con textos de 
R. Otero Pedrayo e, sobre todo, de Pérez Alberti); paisaxísticas; 
históricas, culturais e literarias; económicas (en especial polo 
turismo) e mesmo didácticas. O documento ía acompañado de 45 
fotografías das formacións graníticas e das actividades frecuentes 
que se estaban realizando en torno a elas. 

O mesmo día o SEMESCOM tamén presentou alegacións 
contra o parque eólico Pena dos Mouros (13 páxinas, 12  fotos e 
3 mapas), argumentadas por razóns lexislativas, científicas e 

paisaxísticas, debido a que este parque afectaría visualmente á 
área da Paisaxe Protexida e invalidaría as formacións senlleiras 
dos Penedos do Piñeo e incluso boa parte das rutas dos Faros e 
dos Naufraxios.  

En liña: https://www.quepasanacosta.gal/articulo/vimianzo/semescom-
presentou-alegacio%CC%81ns-proxectos-parques-eo%CC%81licos-
ameazan-penedos/20210312110254125595.html 

As alegacións do Seminario foran asinadas por outras 
asociacións, como a de veciños de Pasarela, a parroquial de 
Berdoias, a xuvenil Cherinkas, a das Curandeiras e o grupo 
político Adiante Vimianzo.  
 

Outras asociacións da zona como Contramínate, 
Vendaval, Adega, Calo Rural, Salvemos Cabana etc., tamén 
presentaron alegacións, así como os Concellos de Vimianzo e 
Laxe, pero estes dous últimos só contra o parque eólico Monte 
Chan, “pola súa afectación aos Penedos”. Sabemos tamén que o 
Consello da Cultura Galega presentaría unha extensa relación de 
alegacións contra os dous proxectos.      

Con razón titulaba a prensa que se multiplicaba a 
mobilización  contra os parques eólicos na Costa da Morte (El 
Correo Gallego 15-04-21), e nalgún caso destacábase a “Batería 
de alegaciones del Semescom contra el parque eólico de los 
Penedos de Pasarela y Traba” (La Voz de Galicia 12-03-21).  

 
 30-04-2021: “El plan de gestión de los Penedos a licitación tras 

12 años de espera” (La Voz de Galicia). A directora xeral de 
Patrimonio Natural, Belén Docampo, anunciou por sorpresa este 
plan polo que levaban esperando os Concellos de Vimianzo e 
Laxe doce anos desde que a Xunta os declarara Paisaxe Protexida 
en 2009. Estrañou que se dese esta noticia cando esta “paisaxe 
protexida” estaba sendo ameazada polos parques eólicos. 

 12-06-2021: Ao se faceren os quince anos da manifestación en 
contra da canteira que ameazaba os Penedos, o colectivo 
salvemoSOSpenedos organizou no mesmo lugar unha marcha 
reivindicativa e cultural, pois houbo música e recitacións 
poéticas. Rematou o acto cunhas palabras do xeólogo J. R. Vidal 
Romaní.. 
 

 14-12-2021: “Un informe urxe unha moratoria na autorización de 
parques eólicos para revisar o Plan Sectorial Eólico”. Este longo 
informe figura na páxina web do Consello da Cultura Galega 
(CCG) co título Informe da Comisión Técnica Temporal sobre 
enerxía eólica e paisaxes culturais en Galicia 
 

 Xuño 2022: a dirección xeral de Patrimonio Natural da 
Consellería de Medio Ambiente dá a coñecer unha memoria 
inicial de 82 páxinas para un Plan de Xestión da Paisaxe 
Protexida Os Penedos de Pasarela e Traba. Trece anos despois 
de declarada, por fin se decatan da existencia desta singular 
paisaxe protexida, oficialmente declarada por un goberno anterior 
da Xunta.  
 

 24-09-2022: O catedrático emérito de Xeografía da USC, 
Augusto Pérez Alberti, presenta A paisaxe protexida dos Penedos 
de Pasarela e Traba (Galicia) nun Congreso Internacional de 
Xeomorfoloxía de Coimbra (Portugal). Volveríao  presentar 
neste mesmo ano en Castelló. Na súa investigación identificou e 
xeolocalizou  92 xeoformas singulares con deseños xeométricos, 
antropomórficos ou zoomórficos “que fan dos Penedos un lugar 
de importancia internacional”. O investigador recoñecía que o seu 
labor se vira favorecido pola información da Guía dos Penedos 
(2012) do SEMESCOM  (Xosé Ameixeiras, La Voz de Galicia). O 
27-11-22 Pérez Alberti falaría desta investigación en Pasarela, e a 
fins deste mesmo ano aparecería publicada en Nemus. Revista de 

l’Ateneu de Natura (Universitat Jaume I, Castelló): 46 páxinas, 
10 mapas e 32 fotografías. 
 
 En liña: http://semescom.gal/wp-content/uploads/2022/09/-Perez_Alberti_-
Penedos-de-Pasarela-e-Laxe_NEMUS_2022_reduc.pdf) 

 

2ª VITORIA: A XUNTA DE GALICIA REXEITA O PARQUE EÓLICO 

DE MONTE CHAN 

 
 31-03-2023: a Consellería de Medio Ambiente publica no DOG a 

Declaración de Impacto Ambiental que rexeita, definitivamente, 
o parque eólico Monte Chan pretendido pola empresa EDP 
Renovables España, que afectaba directamente os Penedos, e 
tamén o de Soesto, este por afectalo visualmente.  

 1-04-2023: “Un informe demoledor echa abajo el parque eólico 
de los Penedos (S.G. Rial en La Voz de Galicia). O xornalista 
salientaba que  

«la declaración desfavorable es demoledora, la que más de todas las 
emitidas hasta ahora para parques en la zona, y además por los informes 
de varios organismos. Desde Patrimonio Cultural, por el impacto visual 
en varios bienes de la zona (iglesias, petroglifos, dólmenes…) a 
Patrimonio Natural».  

Unha vez lidas as dez páxinas da Declaración de Impacto 
Ambiental do parque eólico Monte Chan (DOG 31-03-2023) 
concordamos en que os informes da  dirección xeral de 
Patrimonio Natural e do Instituto de Estudos do Territorio si foron 
tallantes e demoledores contra o proxecto eólico; en menor 
medida o da dirección xeral de Patrimonio Cultural, e, 
escandalosamente permisivo para a empresa eólica o da Axencia 
Turismo de Galicia, que debería ser a máis interesada. Na nosa 
opinión tamén foran demoledoras as numerosas críticas e 
alegacións presentadas: “el récord en la comarca en estas 
infraestructuras: 14 asociaciones y 915 particulares”.  

Aínda que nada se dicía do parque Pena dos Mouros, sen 
dúbida foi unha gran vitoria grazas á loita colectiva das 
asociacións e de non poucos particulares, ademais de recoñecidos 
xornalistas de diversos medios 

 28-09-2023: A dirección xeral de Patrimonio Natural da Xunta de 
Galicia somete a información pública o proxecto de decreto polo 
que se aprobaba o Plan de Xestión da Paisaxe Protexida dos 
Penedos de Vimianzo e Laxe. 
 

 18-10-2023: O Seminario de Estudos Comarcais criticaba o 
eterno atraso do Plan de Xestión dos Penedos e de que a Xunta 
anunciase como un gran logro o que non eran máis que novas 
prórrogas de cinco a dez anos para intervencións ben modestas, 
que para nós nun par de anos xa deberían facerse todas. Con todo 
e iso, presentamos algunhas alegacións, facendo fincapé nos 
labores de limpeza e mantemento para os accesos ás principais 
formacións líticas, e propoñiamos como centro de interpretación 
o local  da antiga escola Labarta Pose de Pasarela. 
 

 13-11-2024: a Consellería de Medio Ambiente publica no DOG 
o Plan de Xestión da Paisaxe Protexida dos Penedos de 
Pasarela e Traba, plan pioneiro na Comunidade de Galicia. Boa 
parte da información procede das publicacións do SEMESCOM, 
incluso os “nomes propios” con que bautizamos as principais 
formacións pétreas. 

Este mesmo día o presidente da Xunta de Galicia, 
Alfonso Rueda,  visitaba a área dos Penedos, onde seica quedou 
abraiado por esa marabilla xeolóxica pola que non poucos 
levabamos anos clamando no deserto. De repente vimos unha 
chea de cargos políticos locais e autonómicos se amoreaban para 
saíren na foto co Presidente da Xunta cos Penedos como fondo 
paisaxístico. Aproveitando, anunciaba un investimento de 600 
mil euros. 



17 
 

 
O Presidente da Xunta con parte do seu séquito, cos Penedos de fondo (foto Adiante Galicia) 

 https://www.adiantegalicia.es/costa-da-morte/2024/11/14/la-xunta-lanza-el-
primer-plan-de-gestion-para-proteger-los-penedos-de-pasarela-y-traba.html. 

https://www.xunta.gal/es/notas-de-prensa/-/nova/007161/rueda-destaca-
puesta-marcha-del-plan-gestion-los-penedos-pasarela-traba-primero 

 .23-01-2025: Os Penedos de Pasarela e Traba, proxecto-estrela 
do stand de Galicia na Feria Internacional de Turismo (FITUR) 
2025.  

Os noutrora “malditos Penedos” non só foron o proxecto-
estrela na FITUR 2025 en Madrid para os Concellos de Vimianzo 
e Laxe, senón tamén para a Consellería de Medio Ambiente da 
Xunta de Galicia. A prensa recollía hiperbólicas frases de 
admiración pronunciadas no acto de presentación do proxecto no 
stand de Galicia polas autoridades locais e autonómicas, 
calcadiñas das aparecidas nas nosas múltiples publicacións: “Uno 
de los museos al aire libre máis impresionantes de España”. “En 
ningún sitio do mundo hay tantas rocas de formas tan curiosas y 
realistas”, “Una obra maestra de la naturaleza”. “Un monumento 
al aire libre”... Nin que dicir ten que ningún dos afectados polo 

repentino abraio tivo a máis mínima tentación de citar a nosa 
asociación, que contra vento e marea loitara durante anos pola 
protección e pola posta en valor destas formacións líticas. 

 26-03-2026: Despois dun ano e catro meses da publicación do 
Plan de Xestión dos Penedos por parte da Xunta, esta, por boca 
das alcaldías de Vimianzo e Laxe, anuncia na prensa o inicio do 
período de prioridade alta, tan “alta” que van precisar cinco anos 
para levalo a cabo e cun custe ridículo de 40.000 euros para 
medidas tan básicas como estas: mellora do acceso e instalación 
de elementos de protección da Torre da Moa, acondicionamento 
do firme e limpeza das marxes da pista de Pasarela a Traba, 
preparación dun aparcamento de coches no cruce do Brañal. 
Teremos que esperar a 2031 para estas iniciativas tan modestas 
que se poderían rematar en menos de seis meses? Das outras 
prioridades xa nin falamos. Outro farol electoral como o do 
Parque do Megalitismo (prometido cada catro anos desde 2001) 
ou os 4 km de vía rápida (e non autovía) desde Santa Eirena a 
Vimianzo. 

Non obstante, alegrámonos de que aqueles e aquelas que 
antes miraban para outro lado ou poñían paus nas rodas 
descubriran agora este paraíso xeolóxico –o verdadeiro ouro de 
Pasarela e Traba– que tiñan ao pé da casa.  

Alegrámonos de que incluso copiasen ó pé da letra as 
nosas descricións e valoracións, incluídos os nomes que o 
lembrado Roberto Mouzo lles dera á maior parte das formacións 
xeolóxicas.  

Pero xa vai sendo hora de que se deixen uns e outros de 
palabras baldeiras e que empecen dunha vez a facer algo para 
poñer en valor este museo natural de arte, de pedras moito máis 
que pedras “onde Henry Moore quedaría sen fala, e o Chillida se 
dedicaría a outra cousa”, como rezaba aquel marabilloso escrito 

de Manuel Rivas do ano 1997, o punto de partida da primeira 
batalla para esta vitoria  que hoxe celebramos. 

 

 

 

En memoria do vimiancés Roberto Mouzo 
Lavandeira (1964-2013), o máximo defensor 
dos Penedos de Pasarela e Traba. O seu gardián e 
vixía permanente. El foi quen descubriu e deu 
nome á maior parte das pedras senlleiras deste 
museo natural e deseñou as principais rutas de 
acceso ás principais formacións líticas. Como 
homenaxe, sería bo que se restituíse en Pasarela 
o gran panel informativo que el deseñara a finais 

de 2012, a súa derradeira obra. 

 

 

Seminario de Estudos Comarcais da Costa da Morte 
(SEMESCOM), xuño 2026 

Penedos de Pasarela e Traba 

Por Juan Ramón Vidal Romaní 
 

Hai 380 millóns de anos os continentes todos do Mundo colidiron 

formándo Galicia, coma un miúdo anaco no continente Pangea. Primeiro 

saiu do fondo do mar un abano dos sedimentos do Océano Rheico situado 

entre Gondwana e Avalonia-Baltica, que esmagados entre as dúas placas 

selaron a unión. Desta formación ainda se poden ver retallos entre A 

Mariña e a Dobra deitada do Courel como a tampa de todas as rochas 

galegas. Da subducción dunha das placas, Gondwana, baixo das outras, 

xeráronse bolsadas de magma que aboiaron coma gromos de pedra, 

subindo devagar, ata a superficie da Terra. Fíxose o movemento co 

granito xa cristalizado, ainda que fora moi maleabel.  

Da deformación sofrida xurdiu a estructura en follas, cuxo 

debullado posterior deu os Granitos de Pasarela e Traba situados a 15 km 

de profundidade hai 300 millóns de anos.  Estes granitos atinxen a 

superficie da Terra a causa dos ríos que atravesan Galicia, no caso de 

Pasarela e Traba o río do Porto. Foi da sua erosión como ficou descoberta 

a cresta de Pasarela e Traba.  

Despois foi o lento desfolar dos granitos, Alguns, coma O Pindo, 

fican ainda pechados, outros como os de Pasarela foronse despétalando 

atá formar o estrado de blocos que cobre as ladeiras dos Penedos de 

Pasarela e Traba, o que non foi causado por meteorización senon por 

movementos de gravidade. 

A xeoloxía propia de Galicia inaugurase cos granitos dos que o 

corpo rochoso de Pasarela-Traba é o mais novo. O seu contorno é circular 

e racha contra doutras rochas mais antigas, 

lousas, calías, cuarcitos, basaltos 

(peridotites), ecloxitas, piroxenitas, que veñen 

sendo rocas estranxeiras xa que non se 

formaron en Galicia pois viñeron de lonxe.  

A parte dominante do releve formana 

as Gallas das Penas Forcadas, da que 

salientamos a Pena Cantadora. Ainda que 

situada fora do circuito do monumento natural 

pertenece a il. E unha galla cunha fenda tan 

estreita que cando é atravesada polo vento canta como a espada do 

Principe Valente da mitoloxía dos comics infantís. É a música dos 

Penedos de Pasarela e Traba inventada hai 100 millóns de anos. 

O EQUILIBRIO 
 
Insisto -e polo noso ben o fago- 
en que é esa, e ningunha outra,  
a intención de florecer aquí granito e curiosidade. 
 
Para que, senón, había de sementarse 
ante nós a sorpresa 
e a admiración? 
 
Ábrenseche os ollos limpos, por fin 
brillantes, como o ceo estrelado do verán. 
Conmóvenos a maxia e o infinito.  
 
O firmamento sempre nos dá a medida  
de certas dores. 
 
Por iso che trouxen a este lugar.  
Sé paciente. 
Un rumor de séculos arrólanos. 
 
Decontado notarás sobre os músculos 
 a atracción da pedra 
ou a morna caricia que garda da tarde. 
Decontado o entenderás. 
 
Verás que aquí todas as sombras, esfinxes, gárgolas, 
visións aterradoras, sereas insomnes… 
Aquí amansan e ceden  
ante a calma das longas idades. E os espectros, 
os espectros fanse leves 
ata esfarelarse. 

A mirada pétrea dos penedos 
aínda que se nos antolle lastre,  
non os impide flotar. 
 
Tampouco o noso peso, compartido, nos afundirá nunca. 
 
Pois eses monstros que cremos eternos, estáticos, 
son só froito da nosa maquinación. 
En realidade a cada hora, cada día, 
paseniña e imperceptiblemente, 
vai a man amorosa do vento puíndo as súas aristas. 
Vai a lingua cobizosa das treboadas lambendo 
o seu coiro ata a seda. 
 
E rematan fluíndo con suavidade. Unha danza executada en 
micromovementos.  
 
Así tamén - confía- 
acabará toda a tensión sendo equilibrio funambulista.  
 
Que sempre contén o tempo toda fenda, 
abran estas sobre a carne do latido 
ou o pulso da rocha. 
 
 
 
 

María Lado.  
Marzo de 2026 

MANIFESTACIÓN DO POÉTICO NA NATUREZA. 

X. H. Rivadulla Corcón 

A vida susténtase no poético, aínda que vivamos nunha sociedade 

que é negación de toda poesía, ao rexerse só por valores materiais. Pero 

algúns tratamos de vivir seguindo o ditame dos sentimentos e buscando 

o poético, que significa non quedarse só co obvio, descubrir os 

significados máis profundos que hai en cada manifestación da vida, e así 

gozar con intensa paixón do vivido, e comprender a importancia do 

inmaterial, que nos permite conectar co noso interior e co dos demais, e 

atopar motivos para celebrar a vida, e lograr soportar o absurdo desta 

sociedade.  

A isto axúdannos os Penedos de Pasarela e Traba, constituíndose 

como unha oportunidade para vivir unha profunda manifestación do 

poético, a través da xenerosidade da natureza, onde experimentar a 

emoción e conectar o noso 

interior cun territorio singular 

que é representativo da 

idiosincrasia xeográfica da 

Costa da Morte, espazo 

marítimo pero tamén espazo 

impoñente coa presencia da pedra, especialmente o granito, compartindo 

a rotundidade do seu existir co mar. Toda a natureza da Costa da Morte 

representa un diálogo moi creativo entre o mar e o granito. 

O singular dos Penedos de Pasarela e Traba está, ademais de na 

súa grandiosidade, nas diferentes e moi variadas formas das pedras, 

esculpidas polo vento e a chuvia durante milenios. E o poético nace no 

dialogo das pedras cos seres humanos, porque sen a mirada humana as 

pedras non poderían expresar as súas formas singulares. Somos os que as 

miramos os que vemos significados simbólicos nelas, e poetizamos as 

súas formas. É o pensamento humano o que descobre un barco, un coello, 

unha esfinxe, a tartaruga-peixe, o can enfurruñado, e outras moitas 

formas que alí semellan as pedras.  

A natureza fai as formas, pero cando o humano as mira cunha 

intención sentimental e non materialista, outórgalle a realidade 

simbólica. E unha vez máis aparece o poético, e os humanos sentimos a 

vivos. 

MÁIS QUE PEDRAS 

Paraxe idílica 

Escenario onírico 

Niños máxicos 

Excelencia literaria 

De Pondal, de Rivas 

Otero Pedrayo, que escribiron 

Sobre o que ao ollalos viron. 

 

De lendas, de tradición 

Enchen a nosa imaxinación. 

 

Paisaxe única, privilexiada 

Amais dun espazo singular… 

Sendeirismo, itinerarios 

Acollen o visitante ideal. 

Riqueza. Riqueza patrimonial. 

Evitemos calquera agresión                                                 

Librémolos de funestos ataques 

Amémolos de corazón!                      Concha Blanco 

A DUREZA DOS PENEDOS E A FORZA DAS PALABRAS 

 

Nun fermoso día seco e soleado un pode internarse nunha 
paisaxe fantásƟca para descubrir por primeira vez, ou redescubrir cantas 
veces un queira, o complexo xeolóxico coñecido como Penedos de 
Pasarela e Traba.  

Forman parte dun macizo graníƟco que vai ao longo da Serra da 
Pena Forcada chegando ata o cabo Vilán.  

Metémonos nun espazo pétreo, de pedra. No falar coƟán, cando 
nos referimos a algo duro, “tes a testa dura coma unha pedra”. En 
xeoloxía fálase de rochas formadas por minerais que teñen nomes e 
apelidos.  

Entramos nun espazo graníƟco. Galicia é granito, a rocha máis 
frecuente, e somos ademais cuarzo e seixo branco, ortosa rosada e 
micas “de Moscova” de láminas perladas e bioƟtas “do İsico Biot”, 
negras.  

Penetramos nun espazo rochoso e mineral. IdenƟfican o noso 
país e determinan as nosas paisaxes, montes, leitos dos ríos, fervenzas 
e as casas onde vivimos con teitos de lousa e paredes de pedra. Mais 
non todo é cuarzo e lousas, temos unha gran variedade petrolóxica.  

Afondamos nun gran complexo xeolóxico, como complexas son 
as palabras ou termos cienơficos que definen o conƟdo e a formación 
do macizo dos Penedos de Pasarela e Traba. Son termos duros, palabras 
bravas, que describen a orixe, a idade, a formación e evolución deste 
gran espazo natural.  

È un macizo pétreo-graníƟco-bioơƟco-magmáƟco-plutónico-herciniano-
paleozoico.  Todo un proceso evoluƟvo dos Penedos ata hoxe.  

Idea fermosa e moi eficaz é a protección dos espazos naturais 
“pola cultura”. Así o comenta o catedráƟco de antropoloxía İsica Ignacio 
Marơnez, coordinador do equipo de Atapuerca, onde se puxo en 
prácƟca con moi bo resultado.  

Conseguir senƟr o patrimonio como propio, neste caso das 
persoas que viven na súa contorna, facendo comprender á veciñanza o 
porqué, e que se sintan orgullosos e eles mesmos vixíen e traballen pola 
súa conservación.  

Os Penedos aínda que fortes son vulnerables, precisan 
protección, e loitar e defendelos cando sexa preciso como así se fixo 
dende o SEMESCOM. Protexemos o que amamos. Para isto estamos 
hoxe nos Penedos de Pasarela e Traba. 

 

Xela Cid  

hƴŘŜ ŀ ǘŜǊǊŀ ŘƛȄƻ bhb 

Nos Penedos de Pasarela e Traba a terra ergueuse contra o ceo  
/en forma de pedra. 

Granito anƟgo, modelado polo vento e pola chuvia, coma se o tempo Ɵvese 
deixado aquí a columna vertebral da paisaxe. Pedras ergueitas, abertas ao 
salitre e á luz, onde o vento da Costa da Morte fala nun idioma que só 
entende quen sabe escoitar. 

Durante séculos, estas pedras gardaron silencio. 

Silencio de mar ao lonxe. 
Silencio de herba medrando entre as fendas. 
Silencio de nubes pasando lentas sobre o lombo do mundo. 

Pero un día ese silencio esƟvo a piques de romper. 

Sobre os Penedos caeu unha palabra pesada e escura: canteira. 

E aquela palabra soou como unha ferida antes de exisƟr. 

Porque unha canteira non abre só a terra: 
abre a súa carne. 

É o ferro entrando no corpo do monte. 
É o estrondo rachando a respiración da paisaxe. 
É o granito, que tardou millóns de anos en erguerse cara á luz, 

/converƟdo en po e cascallo. 
Era como se alguén quixese quebrar os ósos anƟgos da terra. 

E a paisaxe doeu. 

Doeu no vento que baixa polas lombas. 
Doeu nas pedras que gardan a memoria do tempo. 
Doeu no silencio anƟgo desta costa que sempre soubo falar sen palabras. 

Aquel 11 de xuño de 2006, a xente escoitou o dor da terra, 

un berro anƟgo, un berro que subía desde o corazón do granito. 

 


